
. DISPOSICIONS XERAIS

MINISTERIO DE MEDIO AMBIENTE, E MEDIO RURAL
E MARINO

10222 Real decreto 1012/2009, do 19 de xufio, polo que se convoca unha asignacion
directa de cotas lacteas integradas na reserva nacional e se modifica o Real
decreto 347/2003, do 21 de marzo, polo que se regula o sistema de xestién de
cota lactea.

A Lei 45/2007, do 13 de decembro, para o desenvolvemento sustentable do medio
rural, establece no seu artigo 16 que as administracions publicas, no ambito das suas
respectivas competencias, prestaran unha atencion preferente aos profesionais da
agricultura, coa finalidade de promoveren o mantemento e a mellora dunha actividade
agricola, gandeira e forestal suficiente e compatible co desenvolvemento sustentable do
medio rural. Amencionada preferencia aplicarase, en particular e xunto con outras medidas
concretas, a hora da asignacién de dereitos de producion, como pode ser a asignacion de
cota lactea que nos ocupa.

A asignacién directa de cotas lacteas integradas na reserva nacional que regula este
real decreto constitie en si mesma a materializacién do nivel de apoio maximo a que se
refire o artigo 16 da mencionada lei.

O Regulamento (CE) n.° 1698/2005 do Consello, do 20 de setembro de 2005, relativo
aaxuda ao desenvolvemento rural a través do Fondo Europeo Agricola de Desenvolvemento
Rural (FEADER), recolle no artigo 20.a)ii a axuda a instalacion de agricultores mozos co
obxecto de aumentar a competitividade agricola e forestal no marco do eixe 1 das axudas
en materia de desenvolvemento rural.

Con este mesmo obxecto, a alinea b) do artigo 20 do citado regulamento establece
unha axuda a modernizacién das explotacions agricolas, dentro das medidas de
reestruturaciéon e desenvolvemento do potencial fisico e de fomento da innovacién.

Conforme o artigo 22 do Regulamento (CE) n.° 1698/2005, do 20 de setembro, a
axuda para a instalacién de mozos concédese as persoas que, tendo menos de 40 anos,
se instalen por primeira vez nunha explotacién agricola como xefe de explotacién, conten
coas competencias e cualificacions profesionais adecuadas e presenten un plan empresarial
con vistas ao desenvolvemento das actividades agricolas.

Asi mesmo, as axudas & modernizacion das explotaciéns agricolas préstanse para
investimentos materiais ou inmateriais que, cumprindo a normativa comunitaria aplicable
aos investimentos de que se trate, melloren o rendemento da explotacion agricola.

Para desenvolver ambos os plans empresariais no sector lacteo e asi optar as axudas
a nova instalacién e a modernizacion de explotacions, cémpre realizar un proxecto de
investimentos en que se demostre, como condicién fundamental, a viabilidade da
explotacion. A adquisicion ou asignacion gratuita dunha cantidade individual de referencia
no sector lacteo (cota lactea) perfilase, por tanto, como punto de partida imprescindible
para iniciar a actividade e, nalguns casos, tamén para mellorar o rendemento da explotacion
agricola e asi cumprir as exixencias de concesion da axuda.

Por outra parte, o Regulamento (CE) n.° 1234/2007 do Consello, do 22 de outubro de
2007, polo que se crea unha organizacion comun de mercados agricolas e se establecen
disposicions especificas para determinados produtos agricolas, dispén no seu artigo 68
que cada Estado membro establecera as normas que permitan a asignacién aos produtores
da totalidade ou dunha das partes das cotas da reserva nacional.

Neste sentido, o artigo 13 do Real decreto 347/2003, do 21 de marzo, polo que se
regula o sistema de xestion de cota lactea, establece que a reserva nacional de cotas
lacteas se nutre das cotas procedentes da retirada aos produtores por inactividade, das
renuncias, dos programas de abandono, das que retornan & reserva nos casos de

transferencias de cota entre produtores e dos posibles incrementos concedidos pola Unién
Europea.

Dado que actualmente existe dispofiibilidade de cota lactea na reserva nacional, e que
é requisito imprescindible en todos os casos de concesion para os potenciais beneficiarios
das axudas & nova instalacion, e nalguns casos de axuda para plans de mellora, que
dispofian de cantidade de cota suficiente que garanta a viabilidade do seu proxecto, resulta
necesario desenvolver un marco lexislativo que permita realizar unha asignacién directa
co fin de que tanto os produtores de nova instalacion como os que tefian plans de mellora
logren alcanzar os compromisos empresariais para percibir as axudas correspondentes
establecidas no Regulamento (CE) n.° 1698/2005, do 20 de setembro.

De acordo con isto, este real decreto establece os requisitos e criterios de valoraciéon
para a asignacion directa de cotas da reserva nacional con cargo ao programa nacional de
abandono indemnizado da producién lactea para o periodo 2007/2008, convocado pola
Orde APA/3541/2007, do 3 de decembro.

Finalmente, o Regulamento (CE) n.° 72/2009 do Consello, do 19 de xaneiro de 2009,
polo que se adapta a politica agricola comun mediante a modificaciéon dos regulamentos
(CE) n.° 247/2006, (CE) n.° 320/2006, (CE) n.° 1405/2006, (CE) n.° 1234/2007, (CE) n.°
3/2008 e (CE) n.° 479/2008 e a derrogacion dos regulamentos (CEE) n.° 1883/78, (CEE)
n.° 1254/89, (CEE) n.° 2247/89, (CEE) n.° 2055/93, (CE) n.° 1868/94, (CE) n.° 2596/97,
(CE) n.° 1182/2005 e (CE) n.° 315/2007, modifica, entre outros o Regulamento (CE) n.°
1234/2007, elevando a porcentaxe minima de utilizacion da cota para evitar que esta sexa
susceptible de ser acrecentada a reserva nacional.

Para unha maior clareza na aplicacion dos preceptos relacionados coa xestion da cota
considérase conveniente modificar o artigo 5 do Real decreto 347/2003, do 21 de marzo,
que é a norma onde se recollen todos eles.

Este cambio significa un reforzamento do caracter utilitario da cota ao outorgar a
potestade ao Estado membro de retirar a cota asignada individualmente aos gandeiros
que non fagan uso dela nunha porcentaxe minima.

Consonte esa modificacion, considérase necesario, coa finalidade dunha adaptacién
progresiva, flexibilizar os condicionantes para poder realizar cesions temporais de cota
entre os gandeiros.

Tamén é imprescindible para os produtores cofieceren canto antes as posibilidades de
utilizacién da sua cota co obxecto de adoptaren decisions importantes para a orientacion
produtiva das suas explotacions.

As cesions temporais demostraron a sua eficacia como instrumento para fortalecer os
mecanismos de reestruturaciéon do sector produtorlacteo e para contribuir adesconxestionar
de forma sensible as posibles presiéns que arredor da cota se poidan xerar.

Por isto, neste real decreto convdcase un prazo para a solicitude de cesions temporais
de cota para o periodo 2009/2010.

Este real decreto ditase ao abeiro da habilitacion contida no artigo 149.1.13.2 da
Constitucion, que atrible ao Estado competencia exclusiva en materia de bases e
coordinacién da planificacion xeral da actividade econémica.

Na elaboracion deste real decreto foron consultadas as comunidades auténomas e os
sectores afectados.

Na sua virtude, por proposta da ministra de Medio Ambiente, e Medio Rural e Marino,
de acordo co Consello de Estado e logo de deliberacion do Consello de Ministros na sua
reunion do dia 19 de xufo de 2009,

DISPONO:
Artigo 1. Obxecto.

Este real decreto ten por obxecto convocar a asignacion directa de cantidades con
cargo a reserva nacional, procedentes do programa nacional de abandono indemnizado
da producion lactea para o periodo 2007/2008, convocado pola Orde APA/3541/2007, do
3 de decembro, logo de solicitude dos interesados.

Artigo 2. Requisitos e criterios de asignacion.

1. Aasignacion gratuita de cota faraselles aos produtores que, alén de cumpriren os
requisitos establecidos no artigo 16 do Real decreto 347/2003, do 21 de marzo, polo que
se regula o sistema de xestion de cota lactea, cumpran os seguintes requisitos:

a) Sertitular dunha explotacién gandeira cualificada sanitariamente como oficialmente
indemne de tuberculose vacua, e indemne ou oficialmente indemne de brucelose vacua.
b) Reunir algun dos criterios do seguinte numero.

2. Establécense os seguintes criterios de valoracion por orde de prioridade:

a) Que se trate de produtores que desde o 1 de xaneiro de 2007 até a data de inicio
do prazo de presentacion de solicitudes solicitasen e lles fose concedida unha axuda a
primeira instalacién de agricultores mozos das previstas no Regulamento (CE) n.°
1698/2005 do Consello, do 20 de setembro, relativo & axuda ao desenvolvemento rural a
través do Fondo Europeo Agricola de Desenvolvemento Rural (FEADER), na modalidade
de acceso a titularidade exclusiva ou baixo o réxime de cotitularidade.

b) Que se trate de produtores que desde o 1 de xaneiro de 2007 até a data de inicio
do prazo de presentacion de solicitudes solicitasen e se lles concedese unha axuda a
primeira instalacién de agricultores mozos das previstas no Regulamento (CE) n.°
1698/2005 do Consello, do 20 de setembro, na modalidade de acceso & titularidade a
través da integracién como socio nunha entidade asociativa.

c) Que se trate de produtores aos cales desde o 1 de xaneiro de 2007 até a data de
iniciodo prazo de presentacion de solicitudes se lles concedese unha axuda a modernizacion
das explotacions agricolas mediante plans de mellora das previstas no Regulamento (CE)
n.° 1698/2005 do Consello, do 20 de setembro, sempre que tales plans prevexan a
exixencia dun incremento de cota que garanta a sua viabilidade.

3. Dentro de cada un dos grupos en que se ordenen as solicitudes conforme o nimero
anterior, estas atenderanse segundo o cumprimento dos seguintes criterios por parte do
solicitante, expresados por orde de prioridade:

a) Serunhamuller ou tratarse dunha explotacion de titularidade compartida rexistrada
de acordo co Real decreto 297/2009, do 6 de marzo, sobre titularidade compartida nas
explotaciéns agrarias ou, se se trata dunha explotacion asociativa, ser mulleres cando
menos o 50 por cento dos socios que a integran (agricultoras a titulo principal).

b) Ter adquirido cota despois de pagamento en convocatoria do Banco Nacional
Coordinado do periodo 2006/2007 e non ter renunciado a asignacion.

c) Ser unha explotacién asociativa. Dentro destas, teran preferencia as de maior
antigliidade sobre as mais recentes.

d) Ser unha persoa fisica. As solicitudes destas ordenaranse de menor a maior
idade.

Artigo 3. Cantidade maxima e cantidade minima de cota asignable a cada explotacion.
1. As cantidades maximas asignables a cada explotacién seran:

a) Se as solicitudes cumpren o criterio establecido na alinea 2.a) do artigo 2, a
cantidade comprometida no expediente de axuda ou, se for o caso, a necesaria para, a
criterio da autoridade competente, alcanzar a viabilidade econémica exixida no expediente
da axuda. Non obstante, en ningiin caso se asignaran cantidades que supofian superar 0s
220.000 quilogramos de cota por cada UTA empregada na explotaciéon nin superiores a
220.000 quilogramos de cota por explotacion.

b) Para o resto de casos, a cantidade comprometida no expediente de axuda ou, se
for o caso, a necesaria para, a criterio da autoridade competente, alcanzar a viabilidade
econdmica exixida no expediente da axuda. Non obstante, en ningun caso se asignaran
cantidades que supofian superar os 220.000 quilogramos de cota por cada UTAempregada
na explotacion, nin superiores a 150.000 quilogramos de cota por explotacién, para os
solicitantes que cumpran o criterio establecido na alinea 2.b) do artigo 2, nin superiores a



| ) @

; ol i
SOE BOLETIN OFICIAL DEL ESTADO sae
Suplemento en lingua galega ao num. 149 Sabado 20 de xuiio de 2009 Sec.l. Pax. 4

120.000 quilogramos de cota por explotacidn, para os solicitantes que cumpran o criterio
establecido na alinea 2.c) do artigo 2.

2. En ningun caso se asignaran cantidades inferiores aos 5.000 quilogramos de cota
por explotacion. Se a cantidade de cota asignable, resultado de aplicar o numero anterior,
for inferior a esta cantidade minima indicada por explotacion, ao solicitante asignaranselle
5.000 quilogramos de cota.

3. O Ministerio de Medio Ambiente, e Medio Rural e Marifio podera modificar até nun
50 por cento as cantidades méaximas asignables establecidas no numero 1, se o volume
de cota solicitado para a sua asignacion e a cantidade dispofiible establecida no artigo 1 o
fixeren necesario.

Artigo 4.  Tramitacion, resolucién e limitacions.

1. As solicitudes, dirixidas ao director xeral de Recursos Agricolas e Gandeiros,
presentaranse perante o 6érgano competente da comunidade auténoma onde estiver a
explotacion do solicitante ou en calquera dos lugares establecidos no artigo 38.4 da Lei
30/1992, do 26 de novembro, de réxime xuridico das administracions publicas e do
procedemento administrativo comun.

2. As solicitudes formalizaranse por escrito nun documento co contido minimo
previsto no anexo, e presentaranse no prazo de vinte dias habiles a partir da entrada en
vigor deste real decreto.

3. 0O dérgano competente da comunidade auténoma en que estiver a explotaciéon do
solicitante valorara e clasificara as solicitudes conforme os criterios previstos no artigo 2.

4. As comunidades autbnomas remitirdn ao Ministerio de Medio Ambiente, e Medio
Rural e Marifio, nun prazo maximo de 2 meses, contado desde que termine o prazo de
presentacion de solicitudes, os datos relativos a todas as solicitudes presentadas, incluidas
as que non cumpran os requisitos establecidos no artigo 2, cunha breve explicacién do
motivo de proposta de denegacion, e aquelas en que se tefian por desistidos en virtude da
aplicacion do artigo 71 da Lei 30/1992, do 26 de novembro.

5. En todos os casos a comunidade autbnoma remitira ao Ministerio de Medio
Ambiente, e Medio Rural e Marifio un informe detallado en que se cuantifique a cantidade
de cota necesaria para a viabilidade econdmica exixida, asi como copia compulsada da
parte do expediente da axuda correspondente onde figuren os aspectos técnicos que
apoian o contido dese informe e o cumprimento dos requisitos reunidos polo agricultor
mozo para desfrutar da condicidn de cotitular da explotacién, conforme o establecido no
artigo 18 da Lei 19/1995, do 4 de xullo, sobre modernizacién das explotacions
agrarias.

6. O director xeral de Recursos Agricolas e Gandeiros ditara as resolucions
correspondentes as solicitudes de cota da reserva nacional. Contra as resoluciéns desa
direccion xeral, que non esgotan a via administrativa, poderase interpor recurso de alzada
ante o secretario de Estado de Medio Rural e Auga, no prazo dun mes a partir do dia
seguinte ao da sua notificaciéon, de acordo co establecido nos artigos 107.1, 114 e 115.1
da Lei 30/1992, do 26 de novembro. Transcorridos 12 meses desde a finalizacién do prazo
de presentaciéon de solicitudes sen que se ditase e notificase resoluciéon expresa, os
solicitantes poderan entendelas estimadas.

7. A Direccién Xeral de Recursos Agricolas e Gandeiros actualizara a informacién
contida na base de datos a que se refire o artigo 4 do Real decreto 347/2003, do 21 de
marzo, Como consecuencia das asignacions realizadas.

8. Os beneficiarios desta asignacion de cota da reserva nacional estan suxeitos as
limitacidns establecidas no artigo 22 do Real decreto 347/2003, do 21 de marzo.

Disposicion adicional Unica. Prazo para a presentacion de solicitudes de autorizacion de
cesions temporais durante o periodo 2009/2010.

1. Poderanse presentar solicitudes de autorizaciéon de cesidns temporais de cota
lactea desde a entrada en vigor deste real decreto até o 28 de febreiro de 2010, ambos
inclusive.

2. As solicitudes poderanse presentar en calquera dos lugares previstos no artigo
38.4 da Lei 30/1992, do 26 de novembro, de réxime xuridico das administraciéns publicas
e do procedemento administrativo comun.

3. As solicitudes de autorizacién de cesions temporais de cota para o periodo
2009/2010 dirixiranse ao 6rgano competente da comunidade auténoma onde radique a
explotacion do cedente e conteran, cando menos, os datos que figuran no anexo IX do
Real decreto 347/2003, do 21 de marzo, polo que se regula o sistema de xestion de cota
lactea.

Disposicion transitoria Unica. Calculo da retirada de cota.

Para o calculo da retirada de cota que se practicara con efectos do periodo 2010/2011
aos produtores que non utilizasen a totalidade da sua cota nos dous periodos anteriores a
ese, conforme se establece no artigo 5.1 do Real decreto 347/2003, do 21 de marzo,
aplicarase a porcentaxe de utilizacion do 70 por cento para o periodo 2008/2009 e do 85
por cento para o periodo 2009/2010.

Disposicién derradeira primeira. Titulo competencial.

Este real decreto ditase ao abeiro do disposto no artigo 149.1.13.2 da Constitucion,
que reserva ao Estado a competencia exclusiva en materia de bases e coordinacion da
planificacion xeral da actividade econémica.

Disposicion derradeira segunda. Modificacion do Real decreto 347/2003, do 21 de marzo,
polo que se regula o sistema de xestion de cota lactea.

O Real decreto 347/2003, do 21 de marzo, polo que se regula o sistema de xestion de
cota lactea, queda modificado como segue:

Un. Nos numeros 1 e 2 do artigo 5, a cantidade «70 por cento», substituese
pola cantidade «85 por cento».
Dous. O numero 2 do artigo 22 queda redactado como segue:

«Os beneficiarios de asignacion de cotas da reserva nacional comprométense a
non transferir nin ceder temporalmente cota durante tres periodos contados a partir
do periodo en que recibisen unha asignacion da reserva nacional.»

Tres. O numero 1 do artigo 47 queda sen contido.

Disposicién derradeira terceira. Facultade de modificacion.

Facultase a ministra de Medio Ambiente, e Medio Rural e Marifio para modificar o
contido dos anexos para a sua adaptacion a normativa comunitaria, asi como para modificar
as datas e os prazos establecidos nesta norma.

Disposicion derradeira cuarta. Entrada en vigor.

Este real decreto entrara en vigor o dia seguinte ao da sua publicacién no «Boletin
Oficial del Estado», e as asignaciéns de cota produciran efectos desde o 1 de abril de
2009, data de inicio do periodo 2009/2010.

Dado na Embaixada de Espafia en Singapur o 19 de xufio de 2009.

JUAN CARLOS R.

A ministra de Medio Ambiente, e Medio Rural e Marifio,
ELENA ESPINOSA MANGANA

ANEXO
SOLICITUDE A
MINISTERIO DE RESERVA NACIONAL SECRETARIA XERAL DE MEDIO RURAL
[P MEDIO AMBIENTE, DE COTAS LACTEAS
= FE MEDIO RTJRAT. E MARINO
PERIODO 2009/2010 REXISTRO:
APELIDOS E NOME OU RAZON SOCIAL NIF ou CIF
< . DE NACEMENTO (persoas fisicas) / AUTONOMA:

REPRESENTANTE (SE

£ O CASO) APELIDOS E NOME NIF OU CIF

NOME ENDEREZO

4

EXPLOTACION

TELEFONO

gilillgglgiClON l‘ll“ll‘ll‘ll“

LOCALIDADE PROVINCIA CODIGO POSTAL

A persoa que asina,

SOLICITA

A asignacion de cota con cargo a reserva nacional vinculada ao cumprimento do requisito de viabilidade para a concesion da axuda a
nova instalacion/plan de mellora (risquese o que non proceda) no marco do Regulamento (CE) n° 1698/2005 do Consello, do 20 de
setembro de 2005, relativo 4 axuda ao desenvolvemento rural a través do Fondo Europeo Agricola de Desenvolvemento Rural
(FEADER).

EXPON QUE:

Desexa| | /Nondesexa [ |

que unha parte da cota total que lle corresponda no proceso de asignacion lle sexa asignada como cota para venda directa.

2. Conece as condicions e limitacions establecidas neste real decreto para solicitar a asignacion de cotas da reserva nacional.

3. Coiiece e da a sua conformidade para que os datos persoais contidos na solicitude sexan incluidos nos ficheiros automatizados
que a Direccion Xeral de Recursos Agricolas e Gandeiros posue para a xestion da cota lactea e sexan utilizados de acordo co
previsto na Lei organica 15/1999, do 13 de decembro, de proteccion de datos de caracter persoal.

4. Que cumpre os criterios abaixo marcados (sindlese cun X o espazo que corresponda)

|:| 1) Tratase dunha explotacion asociativa conforme se define no artigo 2 o) do RD 347/2003.

2) Que ¢ titular dunha explotacion gandeira cualificada sanitariamente con algunha das cualificacions seguintes:
[] B3 (indemne de brucelose) e T3 (oficialmente indemne de tuberculose).

[] B4 (oficialmente indemne de brucelose) e T3 (oficialmente indemne de tuberculose).

D 3) E muller ou, en caso de explotacion asociativa, 0 50% dos integrantes son mulleres (agricultoras a titulo principal)

DOCUMENTACION QUE SE XUNTA

(Sinalense cun X no espazo correspondente os documentos que se xuntan a solicitude)

Fotocopia do DNI/NIF (anverso e reverso) ou do CIF do titular da explotacion e de todos os ATP que a integran.

Documentacion demostrativa da condicion de ATP das persoas consignadas nesta solicitude como tales.

Calquera documentacion que o 6rgano competente da comunidade autonoma coide necesario para acreditar o nimero
de UTA da explotacion.

Calquera outra documentacion que o 6rgano competente da comunidade auténoma coide necesaria para demostrar o
cumprimento dos requisitos e criterios de prioridade establecidos neste real decreto.

O O

de de 2009

ASINADO

EN CALIDADE DE

DIRECTOR XERAL DE RECURSOS AGRICOLAS E GANDEIROS DO MINISTERIO DE MEDIO AMBIENTE, E MEDIO

RURAL E MARINO
1/ Alfonso XII, 62 28071

